[bookmark: _GoBack]ᐅᒥᖕᒪᐃᑦ (Ovibos moschatus) ᐊᒥᓲᓂᖏᑦ ᑲᒪᒋᔭᐅᒧᓐᓇᕐᓂᖏᓪᓗ
 ᖃᖓᑕᓲᒃᑯᑦ ᓈᓴᖅᑕᐅᓂᖏᑦ ᐱᖓᖕᓇᖓᓂ ᕿᑎᕐᒥᐅᑦ ᓄᓇᕗᒻᒥ, 2013-14-ᒥ
ᐊᐅᓚᑦᑎᔨᒃᑯᑦ ᓇᐃᓕᒋᐊᖅᓯᒪᔭᖏᑦ

ᐃᓚᒋᔭᐅᓂᕐᒧᑦ ᒐᕙᒪᒃᑯᑦ ᓄᓇᕗᒻᒥ ᐱᓇᓱᐊᑦᑎᐊᕈᒪᓯᒪᓂᖏᓐᓄᑦ ᐊᑐᑦᑎᐊᕐᓂᕐᒥᒃ ᓂᕐᔪᑎᑦ, ᐱᓕᕆᖃᑎᖃᑦᑎᐊᕈᒪᓂᓂᕐᒧᓪᓗ ᐊᑐᖅᑕᐅᔪᒪᔪᓂᒃ ᐱᓕᕆᐊᖃᖃᑎᒋᔭᒥᖕᓄᑦ, ᖃᖓᑕᓲᒃᑯᑦ ᓈᓴᐃᓃᑦ ᐅᒥᖕᒪᖕᓂᒃ ᐊᑐᖅᑕᐅᓚᐅᖅᐳᑦ ᐊᐅᔭᖅ ᐅᑭᐊᒃᓵᕐᓗ 2013-ᒥ 2014-ᒥᓗ. ᓄᓇᓕᖕᓂ ᐃᓄᐃᑦ ᖃᐅᔨᒪᔭᖓᒍᑦ ᓇᓗᓇᐃᖅᓯᓚᐅᖅᐳᑦ ᐅᒥᖕᒪᐃᑦ ᐊᒥᓲᔪᓐᓃᖅᐸᓪᓕᐊᓂᖏᓐᓂᒃ ᑮᓕᓂᐅᑉ ᕿᑭᖅᑕᖓᓂ; ᑕᒪᓐᓇᓗ ᐱᔾᔪᑕᐅᓪᓗᓂ ᑮᓇᐅᔾᔭᒃᓴᓇᓱᐊᕐᓂᕐᒧᑦ ᐅᒥᖕᒪᖕᓂᐊᖅᐸᒃᑐᑦ ᒪᑐᔭᐅᓚᐅᖅᖢᓂ 2013-ᖑᑎᓪᓗᒍ ᑕᐃᑲᓂ ᕿᑭᖅᑕᒥ. ᐅᔾᔨᕆᔭᐅᓯᒪᕗᖅ, ᐊᒥᓲᓂᖏᑦ ᐅᒥᖕᒪᐃᑦ ᐅᒃᐱᕆᔭᐅᓕᖅᖢᓂᓗ ᓄᓇᓕᖕᓂᑦ ᖁᖅᓗᖅᑑᑉ ᐊᕙᑖᓃᓐᓂᖅᓴᐅᓕᕐᓂᖏᓐᓂᒃ ᐊᒻᒪᑦᑐᖅ ᐅᖅᓱᖅᑑᑉ ᐊᕙᑖᓂ. ᐃᓚᒋᔭᐅᒋᓪᓗᑎᒃ, ᐊᐅᓚᑦᑎᓇᓱᐊᖅᑐᑦ ᓴᖅᑭᑕᐅᓚᐅᖅᖢᑎᒃ ᔪᓚᐃ 2013-ᖑᑎᓪᓗᒍ, (ᖃᐅᔨᓴᖅᑕᐅᓂᕐᒧᑦ ᐃᓂᒋᔭᐅᔪᑦ MX-07/MX-11/MX-10) ᑕᒪᕐᒥᒡᓗ ᑖᒃᑯᐊ ᑲᑎᑕᐅᓪᓗᑎᒃ ᐊᑕᐅᓯᙳᖅᑎᑕᐅᓚᐅᖅᖢᑎᒃ ᐃᓕᒋᔭᐅᓕᖅᑐᒧᑦ (MX-07)-ᒧᑦ. ᑕᐃᒪᓐᓇᐸᓗᒃᑕᐅᖅ ᐊᓯᔾᔩᓚᐅᕐᒥᔪᑦ ᖁᕐᓗᖅᑑᑉ ᐊᕙᑖᓂ, ᑕᐃᓐᓇᑦᑕᐅᖅ ᐱᖓᓲᓕᖅᑲᓚᐅᖅᑐᑦ ᖃᐅᔨᓴᐃᕝᕖᑦ ᐅᑯᐊᖑᓪᓗᑎᒃ (MX-13/MX-14/MX-19) ᐊᒻᒪ ᑲᑎᑕᐅᓚᐅᖅᖢᑎᒃ (MX-11)-ᒧᑦ. ᑖᒃᑯᐊ ᑲᑎᑦᑐᒪᓕᕈᑕᐅᓚᐅᖅᐳᑦ ᐊᐅᓚᑦᑎᕝᕕᒋᔭᒥᖕᓂᒃ ᓈᓴᐃᑦᑎᐊᕈᒪᓂᕐᒧᑦ ᐊᒥᓲᓂᖏᓐᓂᒃ ᐅᒥᖕᒪᐃᑦ. ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᐃᓱᒫᓘᑎᖃᖅᖢᑎᒃ ᐊᒥᓲᓗᐊᖅᑐᓂᒃ ᐅᒥᖕᒪᒃᑐᖃᖃᑦᑕᑐᓂᒃ ᐊᑲᐅᖏᑦᑐᒧᑦ ᐊᓯᔾᔨᕈᑕᐅᑐᐃᓐᓇᕆᐊᖃᕆᐊᖓᓂᒃ. ᐋᖅᑭᒋᐊᕋᓱᐊᕐᓂᕐᒧᑦ ᑕᒪᒃᑯᐊ ᐃᓱᒫᓘᑕᐅᔪᑦ, ᐃᓱᒪᒋᓪᓗᒋᑦ ᑕᒪᕐᒥᒃ ᓈᓴᖅᑕᐅᓂᒃᑯᑦ ᐅᖃᐅᓯᐅᔪᑦ ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ ᑲᒪᒋᕙᒃᑕᖏᑦ ᐅᒥᖕᒪᒃᑕᐅᕙᒃᑐᑦ ᐊᑐᖅᑕᐅᔭᕆᐊᖃᓕᓚᐅᖅᐳᑦ, ᐃᓚᒋᒋᓪᓗᓂᐅᒃ ᖃᐅᔨᒪᔪᒪᓂᕐᒧᑦ ᐅᒥᖕᒪᒡᕕᐅᕙᒃᑐᑦ ᓄᓇᖓ ᖃᐅᔨᓴᐃᕝᕕᐅᓇᓱᒃᑐᖅ. ᑕᐃᒃᑯᐊ ᖃᐅᔨᓴᖅᓯᔪᒪᓪᓗᑎᒃ ᑐᒃᓯᕋᐅᑎᖃᓚᐅᕐᓯᒪᖕᒪᑕ ᐋᖅᑭᒃᓯᓪᓗᑎᒡᓗ ᐅᖃᖃᑎᖃᖅᑳᕋᔭᕐᓂᕐᒥᖕᓂᒃ ᓄᓇᕗᑦ ᑐᙵᕕᒃᑯᓐᓂᒃ (NTI)-ᑯᓐᓂᒃ, ᐆᒪᔪᓕᕆᔨᕐᔪᐊᒃᑯᓐᓂᑦ (NWMB)-ᑯᓐᓂᒃ ᐊᒻᒪ ᐊᖑᓇᓱᒃᑐᓕᕆᔨᒃᑯᓐᓂᒃ ᐃᖃᓗᒃᑑᑦᑎᐊᕐᒥ ᐊᒻᒪ ᖁᕐᓗᖅᑑᕐᒥ. ᐱᕕᑭᓐᓂᕐᒧᑦ 2013-ᒥ, ᖃᖓᑕᓲᒃᑯᑦ ᓈᓴᐃᓚᐅᖅᐳᑦ ᑖᒃᑯᓇᓂ ᓄᑖᓂ ᐃᓂᒋᔭᐅᓕᖅᑐᓂ (MX-07) ᐊᒻᒪ (MX-11) ᐱᔾᔪᑎᖃᖅᖢᑎᒃ ᐊᖏᔫᓗᐊᕐᓂᖓᓄᑦ ᑕᐅᔭᖕᓇ ᓄᓇ.

ᖃᖓᑕᓲᒃᑯᑦ ᓈᓴᐃᓪᓗᑎᒃ ᖃᖓᑕᑲᑕᓚᐅᖅᑐᑦ ᑮᓕᓂᐅᑉ ᖁᓛᒍᑦ (MX-07) ᖃᐅᔨᓴᕐᕕᒃ ᒪᕐᕉᖕᓂᒃ ᐊᕐᕌᒎᖕᓂᒃ ᐋᒡᒌᓯᒥ 2013/2014-ᒥ, ᐅᖅᓱᖅᑑᑉ ᕿᑭᖅᑕᖏᑦ ᖃᓂᒋᔭᖓᓗ ᖃᖓᑕᕝᕕᐅᒋᓪᓗᑎᒃ ᓯᑎᐱᕆ 2013-ᖑᑎᓪᓗᒍ ᐊᒻᒪᑦᑕᐅᖅ ᐃᓚᖓ ᖁᕐᓗᖅᑑᑉ ᑰᖓᑕ ᖃᖓᑕᕝᕕᐅᒋᓪᓗᓂ ᓯᑎᐱᕆ 2013-ᒥ. ᓯᕗᓪᓕᖅᐸᐅᔾᔭᐅᓚᐅᖅᑐᑦ ᖃᖓᑕᓲᒃᑯᑦ ᓈᓴᐃᕝᕕᐅᓪᓗᓂ ᐃᓕᒋᒪᐅᖅᑕᖓᑦ ᒪᓕᒃᖢᑎᒃ ᐊᖑᓇᓱᒃᑎᑦ ᐅᖃᐅᓯᖏᓐᓂᒃ ᐊᒻᒪᓗᑦᑕᐅᖅ ᖃᓂᔾᔫᒥᓇᓱᒧᑦ ᑐᖅᑲᖅᑕᕐᕕᒃᓴᒥᖕᓄᑦ ᓄᓇᓕᖕᓄᑦ ᐊᖑᓇᓱᒡᕕᐅᓂᖅᓴᐅᕙᖕᓂᖏᓐᓄᓪᓗ. ᑕᐅᕙᓐᓇ ᐊᑐᖅᑕᐅᓂᖅᓴᐅᕙᒃᑐᖅ ᖃᐅᔨᓴᖅᑕᐅᓚᐅᖅᐳᖅ 25%-ᓗᐊᒥᒃ ᖃᐅᔨᓴᖅᑕᐅᓪᓗᓂ ᐊᖏᓂᕐᓴᐅᓪᓗᓂ ᐊᑐᖅᑕᐅᕙᖏᑦᑎᐊᒻᒪᕆᒃᑐᒥᑦ ᐊᑐᖅᑕᐅᓗᐊᖅᐸᖏᓐᓂᖓᓗ ᖃᐅᔨᓴᖅᑕᐅᓚᐅᖅᖢᓂ 10%-ᖑᓪᓗᐊᖅᑐᒥᒃ. ᑲᑎᓪᖢᒋᑦ 58-ᖑᓪᓗᑎᒃ ᐃᑲᕐᕋᐃᑦ ᖃᖓᑕᓂᕆᔭᐅᔪᑦ ᑕᕝᕙᓕ ᖃᐅᔨᓴᕐᕕᐅᔪᒥ ᐊᑯᓐᓂᖓᓂ ᐋᒡᒌᓯ 6, ᐊᒻᒪ ᓯᑎᐱᕆ 3, 2013-ᒥ. ᑕᐃᒃᑯᐊ ᖃᐅᔨᓴᖅᑕᐅᖏᓐᓂᐅᒪᐅᖅᑐᑦ ᖃᐅᔨᓴᖅᑕᐅᓕᑕᐃᓐᓇᓚᐅᖅᖢᑎᒃ ᐋᒡᒌᓯ 2-ᒥᑦ ᐋᒡᒌᓯ 12, 2014-ᒧᑦ ᑲᑎᓕᒫᖅᖢᒋᑦ 71-ᖑᓪᓗᑎᒃ ᐃᑲᕐᕋᐃᑦ ᖃᐅᔨᓴᖅᓯᓂᐅᔪᑦ (ᑕᒪᕐᒥᒃ ᓈᓴᐃᓂᐅᓚᐅᖅᐳᑦ ᖃᖓᑦᑕᕐᓂᕐᒥᓂᑦ ᑕᖕᒫᕐᕕᖕᒥᖕᓂᓪᓗ). ᐊᖏᓂᖓ ᖃᐅᔨᓴᐃᕝᕕᐅᓚᐅᖅᑐᖅ ᑲᑎᓪᖢᓂ 17,453km2-ᖑᓚᐅᖅᑐᖅ ᓈᓴᐃᓂᐅᓚᐅᖅᑐᑦ ᐊᑯᓐᓂᖓᓂ ᐊᐅᔭᐅᑉ ᐅᑭᐊᒃᓵᓪᓗ 13%-ᓗᐊᖓᓂᒃ ᖃᐅᔨᓴᕐᓂᕆᔭᒃᓴᐅᑎᖓᑕ ᐊᖏᓂᖃᖅᑑᑉ 134,933km2-ᖑᓪᓗᐊᖅᑐᒥ 1,296-ᖑᓪᓗᑎᒃ ᓈᓴᖅᑕᐅᔪᑦ ᑕᑯᔭᐅᓪᓗᑎᒃ ᐊᕕᒃᓯᒪᔪᓂᑦ. ᑖᒃᑯᐊ ᓈᓴᐃᑎᓪᓗᒋᑦ ᑕᑯᔭᐅᔪᕕᓃᑦ ᓈᓚᐅᑦᑖᖅᑕᐅᓯᒪᕗᑦ 10,026 ᐃᓚᖃᖅᖢᑎᒃ 596 ᓂᕐᒍᔪᑎᓂᒃ ᑕᐅᕙᓂ ᖃᐅᔨᓴᕐᕕᒋᔭᐅᔫᑉ (MX-07) ᖃᓕᒋᔭᖓᓂ.

ᓈᓴᐃᓂᖅ ᐅᖅᓱᖅᑑᑉ ᕿᑭᖅᑕᖓᓂᒃ ᐊᒻᒪᓗ ᖃᓂᒋᔭᖏᓐᓃᑦᑐᓂᒃ ᕿᑭᖅᑕᓂᒃ ᑲᐅᔨᓴᕐᓂᐅᔪᖅ (MX-10)-ᒥ ᖃᐅᔨᓴᓚᐅᖅᑐᑦ ᓯᑎᐱᕆ 4 ᐊᒻᒪ 5, 2013-ᖑᑎᓪᓗᒍ. ᐊᒻᒪᑦᑕᐅᖅ ᕿᓂᖅᕕᐅᓚᐅᕆᕗᑦ ᖃᓂᒋᔭᖓᓂ ᕿᙵᖅ ᕿᑭᖅᑕᖅ, ᑭᓯᐊᓂ ᑕᑯᓐᓇᑦᑎᐊᓚᐅᖏᑦᑐᖅ ᐅᖅᓱᖅᑑᕐᒥ ᕿᑭᖅᑕᕐᒥ. ᕿᓂᕐᕕᐅᓚᐅᖏᓪᖢᑎᒃ ᐅᖓᓯᖕᓂᓕᖕᒥ (50km)-ᒥᒃ ᐅᖅᓱᖅᑑᕐᒥᑦ ᐅᕝᕙᓘᓐᓃᑦ ᓄᒡᓗᒃᑕᕐᕕᖕᒥ/ᓯᐅᕋᖅᔪᐊᑉ ᕿᑭᖅᑕᖏᓐᓂ. ᑲᑎᓪᖢᒍ ᐊᖏᓂᖓ (1,560kms) ᐊᕕᒃᓯᒪᓪᓗᑎᒃ ᖁᒪᐅᑕᐅᓚᐅᖅᑐᑦ 15-ᐃᑲᕐᕋᐃᑦ ᐅᖓᑖᓄᑦ ᐃᓚᐅᒋᓪᓗᑎᒃ ᖃᖓᑕᓂᕆᔭᖏᓐᓂ ᐊᑯᓐᓂᖓ ᑐᖅᑲᖅᑕᕐᕕᖓᑦᑕ. ᑲᑎᓕᒫᖅᖢᒋᑦ (2,496km2)-ᒥᒃ ᐊᖏᓂᓕᖕᒥᒃ, ᐃᒪᐃᑦᑐᖅ (20%)-ᖓ ᕿᓂᕐᕕᐅᓪᓗᓂ ᐊᖑᓇᓱᒃᑐᓕᕆᔨᒃᑯᑦ ᐱᓕᕆᐊᕆᔭᖓᑕ ᐃᓚᖓ ᐊᖏᓂᖃᓪᓗᐊᖅᖢᓂ (13,935km2)-ᒥᒃ. ᓈᓴᐃᑎᓪᓗᒋᑦ, 280-ᖑᓚᐅᖅᑐᑦ ᐅᒥᖕᒪᐃᑦ ᑕᑯᔭᐅᓚᐅᖅᑐᑦ ᐊᖅᑯᑎᒋᔭᒥᖕᓂ ᑖᒃᑯᐊᓗ ᐃᓚᐅᓪᓗᑎᒃ ᓈᓴᖅᑕᖏᑦ ᐊᖅᑯᑎᒥᖕᓂ (1,564  ᐃᓚᖃᖅᖢᑎᒃ 182-ᓂᒃ ᑕᐃᑯᖓ ᖃᐅᔨᓴᕐᕕᒋᔭᖏᓐᓄᑦ (MX-10)-ᒧᑦ. 
	ᓈᓴᐃᓂᐅᔪᑦ ᖁᕐᓗᖅᑑᑉ ᐊᕙᑖᓂ ᓇᓗᓇᐃᒃᑯᑕᖓ (MX-11)-ᖑᓪᓗᓂ ᐊᑐᓚᐅᖅᐳᖅ ᓯᑎᐱᕆ 9-ᒥᑦ 17-ᒧᑦ, 2013-ᒥ. ᑲᑎᓪᖢᒋᑦ ᖃᖓᑕᓂᕆᔭᐅᔪᑦ 46-ᖑᓚᐅᖅᑐᑦ ᐃᑲᕐᕋᐃᑦ ᖃᐅᔨᓴᕐᓂᕐᒧᑦ, ᐃᓚᐅᓪᓗᑎᒃ ᐊᖅᑯᑎᖏᓐᓂ ᑕᑯᔭᖏᑦ ᑐᑦᑕᕐᕕᒋᔭᒥᖕᓂᑦ, ᑲᑎᓕᒫᖅᖢᒍ (4,386kms)-ᖑᓪᓗᐊᖅᑐᒥᒃ ᖃᖓᑕᓪᓗᑎᒃ ᕿᓂᕐᕕᒋᔭᖓ. ᑕᐃᑲᓂ ᕿᓂᖅᑎᓪᓗᒋᑦ ᓈᓴᐃᓚᐅᖅᐳᑦ 1,331-ᓂᒃ ᐃᓐᓇᕐᓂᒃ ᐅᒥᖕᒪᖕᓂᒃ ᕿᓂᕐᕕᒋᔭᒥᖕᓂ ᐊᖏᓂᓕᖕᒥᒃ (7,017km2) ᕿᓂᕐᕕᒋᓪᓗᓂᔾᔪᒃ (ᑲᑎᓕᒫᖅᖢᒍ 35,564km2-ᒥᒃ ᐊᖏᓂᓕᒃ) ᐊᖑᓇᓱᒃᑐᓕᕆᔨᒃᑯᑦ ᑲᒪᒋᖃᓯᐅᖑᑎᔭᖓ ᖁᕐᓗᖅᑑᑉ ᐊᕙᑖᓂ. ᑖᓐᓇ ᓈᓴᐃᓂᐅᓚᐅᖅᑐᖅ ᓈᓴᖅᑕᐅᔪᑦ ᑲᑎᓪᖢᒋᑦ 6,746 ᐃᓚᓪᓗᑎᒃ 904-ᓂᒃ ᓂᕐᔪᑎᓂᒃ ᑕᐅᕙᓂ ᐊᖑᓇᓱᒃᑐᓕᕆᔨᒃᑯᑦ ᐱᓕᕆᕝᕕᒋᖃᑕᐅᔭᖓᓂ ᓇᓗᓇᐃᒃᑯᑕᓕᖕᒥ (MX-11)-ᒥᒃ. ᑎᑎᕋᖅᑕᐅᑐᐃᓐᓇᖅᓯᒪᔪᕕᓃᑦᑕᐅᖅ ᓇᓗᓇᐃᖅᓯᓯᒪᒋᕗᑦ ᐊᑕᐅᓯᐅᔪᓂᒃ ᑲᑎᙵᔪᓂᒡᓗ ᐅᒥᖕᒪᖕᓂᒃ ᒥᑭᑦᑐᒥ ᕿᑭᖅᑕᒥ ᑕᑯᔭᐅᔪᖃᓚᐅᕐᓂᕆᓪᓗᓂᐅᐊᖕᓇᖓᓂ ᖁᕐᓗᖅᑑᑉ.
ᐅᓪᓗᓂ ᐊᔾᔨᒌᖏᑦᑐᓂ ᓈᓴᖅᑕᐅᔪᕕᓃᑦ ᓇᓖᕌᖅᑕᐅᑎᓪᓗᒋᑦ ᓇᓗᓇᐃᖅᑕᐅᓯᒪᓂᖏᑦ ᑲᑎᑕᐅᔪᕕᓃᑦ ᓇᓗᓇᕈᔪᓚᐅᖅᑐᑦ ᐊᓯᔾᔨᕆᐊᖃᓚᐅᖅᓯᒪᓂᖏᓐᓄᑦ ᐊᐅᓚᑦᑎᕕᒋᔭᖏᑦ ᑐᖅᑲᖅᑕᕐᕖᑦ 2013-ᖑᑎᓪᓗᒍ, ᑭᓯᐊᓂᓕ ᑖᒃᑯᓇᙵᑦ ᓈᓴᖅᑕᐅᔪᓂᑦ, ᖃᐅᔨᓕᓚᐅᖅᑐᑦ ᐅᒥᖕᒪᐃᑦ ᐅᓄᖅᓯᒃᑲᓐᓂᖅᑐᑦ ᖁᕐᓗᖅᑑᑉ ᐊᒻᒪ ᐅᖅᓱᖅᑑᑉ ᐊᑯᓐᓂᖓᓂ ᐃᓚᒋᔭᐅᒋᓪᓗᑎᒃ ᓄᓇᒃᑯᑦ ᖃᐅᔨᔭᐅᓂᖏᑦ ᐊᖑᓇᓱᒃᑎᓂᑦ. ᐱᕕᖃᕈᓐᓇᖅᓯᓚᐅᕐᒥᔪᑦ ᐃᓄᓕᒫᓂᑦ ᐅᖃᓪᓚᒡᕕᐅᔪᓐᓴᖅᓯᓪᓗᑎᒃ ᕿᒥᕐᕈᔭᐅᔪᓐᓇᖅᓯᓪᓗᑎᒡᓗ ᓈᓴᐃᓂᕕᓃᑦ ᐅᑐᐱᕆ 14 ᐊᒻᒪ 15, 2014-ᒥ ᐅᒥᖕᒪᓕᕆᑎᓪᓗᒋᑦ ᐃᖃᓗᒃᑑᑦᑎᐊᕐᒥ ᐱᓕᕆᖃᑕᐅᔪᕕᓃᓪᓗ ᐃᓚᐅᑎᓪᓗᒋᑦ, ᐅᖃᐅᓯᐅᖃᓯᐅᑎᓚᐅᖅᑐᑦ ᑲᔪᓯᔪᖅ ᓱᓕ ᖃᓂᒪᓐᓇᖃᖏᒃᑲᓗᐊᕐᒪᖔᑦ ᓂᕐᔪᑎᑦ ᐊᔾᔨᖐᖏᑦᑐᑦ. ᐃᓚᒋᓪᓗᒍ ᖃᐅᔨᓴᕐᓂᖅ ᕿᒥᕐᕈᑦᑎᐊᕐᓂᕐᓗ ᑲᒪᒋᔭᐅᔭᕆᐊᖃᒻᒪᕆᒃᐳᖅ ᓴᖅᑮᓇᓱᖕᓂᕐᒧᑦ ᐊᐅᓚᑦᑎᔪᒃᓴᓂᒃ ᖃᓄᖅᑑᕈᑎᒥᒃ ᑖᒃᑯᐊ ᓈᓴᐃᔾᔪᑎᕕᓃᑦ ᐊᑐᕐᓗᒋᑦ.

